
Góðan daginn,

Meðfylgjandi er fundargerð stjórnar SASS frá því fyrr í dag. 

Vakin er sérstök athygli á dagskrárlið  nr. 4. á fundinum þar sem tekið er fyrir erindi
stjórnar SOS til SASS vegna breytinga á umgjörð og rekstri SOS sem þarfnast aðkomu
SASS. Á fundinum samþykkti stjórn SASS aðkomu SASS að verkefninu í samræmi við
fyrirliggjandi ályktanir aðalfundar SOS og fyrirliggjandi samningsdrög  með fyrirvara
um samþykki aðildarsveitarfélaga SASS. Jafnframt var samþykkt að senda málið til
afgreiðslu aðildarsveitarfélaga SASS til samþykktar og gert ráð fyrir að  afgreiðsla
þeirra vegna málsins liggi þannig fyrir á fyrirhuguðum aukaaðalfundi SOS sem haldinn
verði eigi síðar en 12. janúar 2025. 

Í ljósi framangreinds er þess óskað að sveitarstjórnir aðildarsveitarfélaga SASS
taki  þennan lið sérstaklega fyrir á næsta fundi sínum til samþykktar.
Meðfylgjandi fundargerðinni eru þau gögn sem lágu fyrir fundi stjórnar vegna
málsins. 

Til samræmingar er aðildarsveitarfélögum SASS send eftirfarandi tillaga að
bókun vegna fyrirtöku málsins:

Tekinn er sérstaklega fyrir liður 4. í fundargerð stjórnar Samtaka Sunnlenskra
sveitarfélaga (SASS) frá 5. desember 2025 vegna breytinga á umgjörð og rekstri
SOS sem þarfnast aðkomu SASS.

Lagt er til að sveitarstjórn samþykki fyrir sitt leyti aðkomu SASS að verkefninu í
samræmi við fyrirliggjandi ályktanir aðalfundar SOS og fyrirliggjandi
samningsdrög.

Tillagan er samþykkt með X atkvæðum. X sitja hjá. X greiða atkvæði á móti. 

 Vinsamlegast staðfestið móttöku þessa pósts.

Með vinsemd,
Ingunn 

mailto:ingunn@sass.is
mailto:sass@sass.is
mailto:ingunn@sass.is







 
Stjórn Samtaka Sunnlenskra sveitarfélaga 


Austurvegur 56 


800 Selfossi 


  


Selfossi, 2. desember 2025 


Efni: Afgreiðsla aðalfundar Sorpstöðvar Suðurlands 24. október sl. á tillögum stjórnar um 


breytingu á rekstri Sorpstöðvar Suðurlands bs. 


Á aðalfundi Sorpstöðvar Suðurlands bs. (SOS) þann 24. október sl. voru samþykktar tillögur 


stjórnar sem varða breytingu á umgjörð og rekstri SOS. Gott samtal hefur verið á milli formanna 


stjórnar Samtaka Sunnlenskra sveitarfélaga (SASS) og SOS ásamt ríkri samvinnu við 


framkvæmdastjóra SASS vegna verkefnisins og samþykkti stjórn SOS á fundi sínum þann 2. 


desember sl. að senda formlegt erindi til stjórnar SASS vegna málsins svo unnt sé að stíga næstu 


skref vegna verkefnisins.  


Hinar samþykktu tillögur fólu í sér eftirfarandi atriði: 


Liður 1 


- Að hafin yrði vinna við undirbúning breytinga á rekstri og starfsemi SOS þar sem daglegur 


rekstur og faglegt starf SOS verði falið SASS á grundvelli samnings þess efnis.  


- Unninn verði samningur um nánari útfærslu verkefna auk þess að kveðið verði með skýrum 


hætti á um hlutverk og skyldur hvors samningsaðila fyrir sig.  


- Farið verði yfir fjármögnun verkefna SOS þannig að unnt verði að útfæra fjármögnun 


verkefnanna í samningi SOS og SASS.  


- Undirbúnar verði breytingar á samþykktum SOS eftir því sem þörf verður á, vegna þeirra 


breytinga sem fyrirhugaðar eru á rekstri og starfsemi SOS skv. framangreindu og að 


stjórnarmönnum verði fækkað úr 5 í 3.  


Liður 2  


- Undirbúin verði tímabundin ráðning starfsmanns til 1 árs hjá SASS á kostnað SOS sem fari 


með daglegan rekstur verkefna SOS og að taka saman og greina nánar þau tækifæri til 


samstarfs og samvinnu sveitarfélaga á starfssvæði SASS í úrgangsmálum og hvað nánara 


samstarf á þessum vettvangi geti haft í för með sér til hagsbóta fyrir sveitarfélög á svæðinu. 


- Unnin verði nánari útfærsla á starfslýsingu starfsmannsins ásamt nánari kostnaðargreiningu. 







 
Liður 3 


- Unnið verði að breytingum á samþykktum sem heimili SOS að ákveðnum skilyrðum 


uppfylltum að leggja ákvarðanir um endurgreiðslu fjárframlaga til aðildarsveitarfélaga fyrir 


aðalfund til samþykktar.  


Liður 4  


- Unnin verði nánari kostnaðargreining í samvinnu við stjórn SASS vegna allra 


breytinganna, skv. framangreindum liðum. Kostnaðargreiningin skal vera sundurliðuð eins 


og kostur er og greina skal á milli kostnaðar vegna liða nr. 1 og 3 og svo vegna liðar nr. 2 


vegna ráðningar starfsmanns til SASS á kostnað SOS. 


- Unnin verði tillaga að viðauka við fjárhagsáætlun SOS fyrir árið 2026 á grundvelli 


framangreindrar kostnaðargreiningar. 


Í stuttu máli felur framangreint í sér að SOS verði áfram til sem lögaðili með lagalegar 


skuldbindingar og skyldur gagnvart aðildarsveitarfélögum til rækslu þeirra verkefna sem 


samþykktir þess kveða á um. Með samningi við SASS yrðu öll verkefni og faglegt starf unnin hjá 


SASS. Stjórn SOS myndi starfa áfram en færi ekki með daglegan rekstur byggðasamlagsins með 


sama hætti og nú er, sem er, að óbreyttu, ekki nógu skilvirkt fyrirkomulag að mati stjórnar.  


Verkefni sem stjórn leggur til að færð verði til vinnslu hjá SASS eru m.a. eftirtalin: 


- Lokun og vöktun urðunarsvæðis að Kirkjuferjuhjáleigu 3 í Ölfusi. Fasteignin verður áfram 


skráð eign SOS og ábyrgð verkefnisins er áfram formlega hjá SOS. 


- Fjármálastjórn SOS, að því marki sem unnt er skv. sveitarstjórnarlögum. 


- Umsjón og hagsmunagæsla vegna eignarhluta í Orkugerðinni ehf. Eignarhluturinn verður 


áfram skráður á SOS en fjármálastjórn vegna Orkugerðarinnar ehf. færist til SASS. 


Samningar og breytingar á samþykktum SOS verða í framhaldi lagðar fyrir aukaaðalfund til 


samþykktar og í kjölfarið fyrir sveitarstjórnir allra aðildarsveitarfélaga, sbr. gr. 8.1 í samþykktum 


SOS. 


Tillaga stjórnar SOS að breyttri umgjörð á starfsemi SOS felur í sér að starfsmaður verði ráðinn til 


SASS, til þess að sinna verkefnum og starfsemi SOS. Starfsmaðurinn myndi einnig nýtast SASS, 


að hluta, í verkefnum á sviði úrgangsmála, og myndi heyra undir boðvald framkvæmdastjóra 


SASS.  


Afrakstur framangreindrar greiningarvinnu starfsmannsins nýtist svo til ákvörðunar á aðalfundi 


SOS, að ári liðnu, enda liggja þá fyrir forsendur nánara samstarfi á sviði úrgangsmálum. 


Sveitarfélögin hafa þá forsendur til þess að meta hvert sé besta  fyrirkomulag á rekstri þeirra 







 
verkefna sem SOS sinnir fyrir aðildarsveitarfélögin og hverjar séu forsendur frekara samstarfs á 


Suðurlandi í úrgangsmálum. 


Fjármögnun framangreindra verkefna, undirbúnings breytinganna og kostnaðar við rekstur 


verkefna SOS og framangreinds stöðugildis skal tryggja í fjárhagsáætlun SOS fyrir viðkomandi 


tímabil. 


Í fyrirliggjandi útfærslu breytinga á samþykktum er jafnframt gert ráð fyrir að 3 manna stjórn SOS 


skuli að jafnaði skipuð fulltrúum aðildarsveitarfélaga sem fara samtímis jafnframt með stjórnarsetu 


í SASS. 


Nánar um framangreindar tillögur er vísað til meðfylgjandi greinargerðar með tillögunum til 


aðalfundar SOS, sem er fylgiskjal með bréfi þessu, ásamt öðrum fyrirliggjandi gögnum. 


Að fenginni framangreindri afgreiðslu aðalfundar SOS hefur verið unnið að drögum að samningi 


á milli SASS og SOS henni til samræmis ásamt kostnaðargreiningu, viðauka við fjárhagsáætlun, 


starfslýsingu viðkomandi starfsmanns o.fl. Vinna þessi hefur átt sér stað með aðkomu formanna 


og varaformanna stjórna SASS og SOS í samvinnu við framkvæmdastjóra SASS ásamt því að 


fengin hefur verið aðkeypt lögfræðiþjónusta vegna verkefnisins á kostnað SOS. Framangreind 


gögn voru lögð fyrir stjórnarfund SOS þann 2. desember 2025 og þar samþykkt að leggja þau fyrir 


aukaaðalfund SOS sem fyrirhugaður er eigi síðar en 12. janúar 2025 ásamt tillögu að breytingu á 


samþykktum vegna verkefnisins og viðauka við fjárhagsáætlun SOS vegna málsins. Eru áðurnefnd 


gögn jafnframt meðfylgjandi erindi þessu.  


Með vísan til alls framangreinds óskar stjórn SOS formlega eftir því við stjórn SASS að samþykkt 


verði aðkoma SASS að verkefninu í samræmi við fyrirliggjandi ályktanir aðalfundar SOS og 


meðfylgjandi samningsdrög. Í framhaldinu verði málið sent til afgreiðslu aðildarsveitarfélaga 


SASS til samþykktar.  


 


Virðingarfyllst, 


f.h. stjórnar Sorpstöðvar Suðurlands, 


 


       


Ása Valdís Árnadóttir, stjórnarformaður 


 


Fylgiskjöl: 


- Minnisblað 8. október 2025 







 
- Fundargerð aðalfundar SOS 24. október 2025 


- Tillögur stjórnar fyrir aðalfund SOS 24. október 2025 ásamt greinargerðum 


- Samningur SASS og SOS 2025 


- Drög að samningi milli SASS og SOS vegna breytinga 


- Kostnaðargreining 


- Tillaga að viðauka við fjárhagsáætlun SOS 


- Drög að starfslýsingu v. fyrirhugaðrar ráðningar í stöðugildi hjá SASS til að sinna 


verkefnum SOS 





				Ingunn Jónsdóttir

		2025-12-02T14:05:21+0200

		Reykjavík, Iceland

		signature





				Ása Valdís Árnadóttir

		2025-12-02T14:58:31+0200

		Reykjavík, Iceland

		signature





















































 


 


 


 


 


 


 


 


Aðalfundur 
Sorpstöðvar Suðurlands bs 


haldinn í Kirkjuhvoli á 


Kirkjubæjarklaustri  


24. október 2025 
 


  


 


 


 


 


 


Nóvember 2025 







1. Setning  


Ása Valdís Árnadóttir, formaður Sorpstöðvar Suðurlands setur fundinn klukkan 10:55.  


 


2. Kjör fundarstjóra og fundarritara  


Formaður tilnefnir Einar Kristján Jónsson frá Skaftárhreppi sem fundarstjóra og Rósu Sif 


Jónsdóttur sem fundarritara. Er tillaga formanns samþykkt samhljóða. 


 


Formaður felur fundarstjóra stjórn fundarins. 


 


3. Kosning í kjörbréfa- og kjörnefnd  


Lögð er fram svohljóðandi tillaga kjörnefndar að kjörbréfanefnd: 
 
Kjörbréfanefnd   Sveitarfélag  
Aldís Hafsteinsdóttir   Hrunamannahreppur 
Sveinn Ægir Birgisson   Sveitarfélagið Árborg 
Margrét Harpa Guðsteinsdóttir Rangárþing ytra 


 


Framlögð tillaga um kjörbréfanefnd er samþykkt samhljóða og tekur kjörbréfanefnd þegar til 


starfa. 


4. Skýrsla stjórnar 


Ása Valdís Árnadóttir formaður flytur skýrslu stjórnar og kynnir hún stjórn Sorpstöðvar 


Suðurlands. Haldnir voru níu stjórnarfundir frá síðasta aðalfundi. Helstu verkefni stjórnar hafa 


verið að huga að framtíðarnýtingu jarðarinnar Kirkjuferjuhjáleigu. Svæðið er í lokunarferli og 


mælingar og eftirlit Umhverfisstofnunar hafa komið vel út. Fyrirtækið Pure North hefur sýnt 


áhuga á svæðinu. Gott samstarf er við Orkugerðina. 


Haldinn var fundur um brennslu á úrgangi og samráð í samvinnu við Samtök sunnlenskra 


sveitarfélaga. Sorpsstöð Suðurlands hefur verið í samtali á samráðsvettavangi með 


sorpsamlögum á Suðvesturhorni landsins um hátæknibrennslu. Er beðið eftir erindi frá Sambandi 


íslenskra sveitarfélaga  varðandi það mál. 
 


Endurnýjaður var samstarfssamningur milli SOS og SASS. Nýr framkvæmdastjóri Ingunn 


Jónsdóttir var ráðinn til SASS og um leið og Ása Valdís býður hana velkomna vill hún þakka Bjarna 


Guðmundssyni fyrir sín störf fyrir SOS. Fyrirhugað er að fara í gerð nýrrar heimasíðu í samstarfi 


við SASS. 







Unnið hefur verið að framtíðarsviðmyndum fyrir byggðasamlagið og voru skoðaðar fjórar 


sviðsmyndir og mun sviðsmynd fjögur verða kynnt og lögð fyrir fundinn til afgreiðslu hér síðar á 


fundinum.  
Næstu skref hjá SOS er að tryggja skilvirka stjórnsýslu og samvinnu við SASS, meta 


framtíðarnýtingu Kirkjuferjuhjáleigu og halda áfram samstarfi við Orkugerðina. Mikilvægt er að 


leggja áherslu á sjálfbærni og hringrásarkerfi. 


Lögmæti fundarins samkvæmt niðurstöðu kjörnefndar  


Margrét Harpa Guðsteinsdóttir fulltrúi kjörbréfanefndar kveður sér hljóðs og gerir grein fyrir 


kjörbréfum. Alls eru 9 kjörnir fulltrúar mættir til fundar. Gild kjörbréf eru fyrir 9 aðalfulltrúa.  


Fundurinn úrskurðast því lögmætur. 


6. Mál til afgreiðslu  


a) Ársskýrsla SOS 2024 - 2025  


Er Ársskýrslu gerð skil í skýrslu stjórnar fyrr á fundinum. 


Bragi Bjarnason varaformaður stjórnar fer yfir b, c, d, og e lið.  


b) Endurskoðaður ársreikningur 2024  


Bragi kynnir ársreikning fyrir árið 2024 þar kemur fram að rekstrarhagnaður nam rúmlega 3 m.kr. 


Samkvæmt efnahagsreikningi er bókfært eigið fé tæplega 131,4 m.kr. 


 


c) Tillaga að fjárhagsáætlun 2026  


Bragi kynnir fjárhagsáætlun fyrir árið 2026.  


Helstu tölur eru þær að rekstrartekjur verði 0 og rekstrargjöld tæplega 16,7 m.kr. Áætlað er að 


tap ársins verði tæplega 12,6 m.kr. 


d) Tillaga að gjaldskrá  


Bragi fer yfir tillögu að gjaldskrá.  


Tillaga til aðalfundar SOS 24. október um tekjustofn (gjaldskrá).  


Stjórn Sorpstöðvar Suðurlands leggur til við aðalfund að ekki verði innheimt umsýslugjöld vegna 


ársins 2026 og rekstur fjármagnaður alfarið af eigin fé. 


e) Tillaga um þóknun stjórnar  


Bragi fer yfir tillögu að þóknun stjórnar.  


 







Tillaga til aðalfundar SOS 24. október 2025 um þóknun stjórnar.  


Stjórn Sorpstöðvar Suðurlands leggur til við aðalfund að þóknun stjórnar verði óbreytt.  


1.  Laun stjórnar skulu nema 3,0% af þingfararkaupi fyrir hvern fund. Laun formanns skulu 


 nema 4,5% af þingfararkaupi fyrir hvern fund. Fyrir aðra fundi skulu þau nema 3% af 


 þingfararkaupi fyrir hvern fund.  


2.  Fulltrúar í stjórn skulu fá greitt fyrir akstur til og frá  fundarstað skv. akstursdagbók í 


 samræmi við reglur RSK um aksturskostnað. 


Fundarstjóri þakkar Braga fyrir yfirferðina og býður Dagnýju Sif Sigurbjörnsdóttur ritara stjórnar 


að fara yfir tillögur f og g.  


f) Tillögur að breytingum á samþykktum 


Dagný Sif greinir frá því að engar tillögur að breytingum á samþykktum liggi fyrir fundinum en að 


fara verði í breytingar á samþykktum ef tillaga stjórnar um breytingar á rekstri SOS verði 


samþykktar.  


g) Tillögur frá stjórn og aðildarsveitarfélögum  


Dagný Sif kynnir tillögu stjórnar um breytingu á rekstri SOS og leggur fram eftirfarandi tillögu: 


Liður 1. 


Aðalfundur samþykkir tillögu stjórnar þess efnis að hafin verði vinna við undirbúning breytinga á 


rekstri og starfsemi SOS þar sem daglegur rekstur og faglegt starf SOS verði falið SASS á grundvelli 


samnings þess efnis. 


 
Aðalfundur samþykkir jafnframt að veita heimild til þess að vinna samning um nánari útfærslu 


verkefna auk þess að kveðið verði með skýrum hætti á um hlutverk og skyldur hvors 


samningsaðila fyrir sig.  


 
Aðalfundur samþykkir að farið verði yfir fjármögnun verkefna SOS þannig að unnt verði að útfæra 


fjármögnun verkefnanna í samningi SOS og SASS. Aðalfundur samþykkir undirbúnar verði 


breytingar á samþykktum SOS eftir því sem þörf verður á, vegna þeirra breytinga sem 


fyrirhugaðar eru á rekstri og starfsemi SOS skv. framangreindu og að stjórnarmönnum verði 


fækkað úr 5 í 3.  


 


 


 


 







 


Liður 2. 


Aðalfundur samþykkir að samhliða framangreindu verði undirbúin tímabundin ráðning 


starfsmanns til 1 árs hjá SASS á kostnað SOS sem fari með daglegan rekstur verkefna SOS en 


einnig: 


 - Að taka saman og greina nánar þau tækifæri til samstarfs og samvinnu sveitarfélaga á 


starfssvæði SASS í úrgangsmálum og hvað nánara samstarf á þessum vettvangi geti haft í för með 


sér til hagsbóta fyrir sveitarfélög á svæðinu. 


 
Aðalfundur samþykkir að samhliða vinnu skv. lið 1 verði unnið að nánari útfærslu á starfslýsingu 


starfsmanns hjá SASS, ásamt nánari kostnaðargreiningu.  


Liður 3.  


Aðalfundur samþykkir að samhliða framangreindu verði unnið að breytingum á samþykktum sem 


heimili SOS að ákveðnum skilyrðum uppfylltum að leggja ákvarðanir um endurgreiðslu 


fjárframlaga til aðildarsveitarfélaga fyrir aðalfund til samþykktar.  


Liður 4. 


Aðalfundur samþykkir að unnin verði nánari kostnaðargreining í samvinnu við stjórn SASS vegna 


allra breytinganna, skv. framangreindum liðum. Kostnaðargreiningin skal vera sundurliðuð eins 


og kostur er og greina skal á milli kostnaðar vegna liða nr. 1 og 3 og svo vegna liðar nr. 2 vegna 


ráðningar starfsmanns til SASS á kostnað SOS. Aðalfundur samþykkir að á grundvelli 


framangreindrar kostnaðargreiningar verði unnin tillaga að viðauka við fjárhagsáætlun SOS fyrir 


árið 2026. 


 


7. Erindi: Elísabet Björney Lárusdóttir umhverfissérfræðingur hjá SASS fer yfir magn og kostnað 


úrgangs á starfssvæði SOS 


Elísabet Björney hefur greint innviði úrgangs á Suðurlandi og skoðað hvaða innviðir eru til, til að 


taka á móti úrgangi. Ræðir hún um starfsleyfi á móttöku úrgangs á Suðurlandi. Í dag er tekið á 


móti óvirkum, lífrænum- og sláturúrgangi langt umfram heimildir. En móttaka á 


endurvinnsluúrgangi er vel innan heimildar. 


Fer Elísabet yfir kostnað við úrgang í sveitarfélögum á Suðurlandi, hæsti kostnaðurinn er í 


Sveitarfélaginu Árborg enda er það stærst. Heildarkostnaður úrgangs á Suðurlandi er um 2 


milljarðar á ári en uppsafnaður rekstrarkostnaður við úrgangsmál 2012-2024 eru tæplega 15 







milljarðar. Það þarf að skoða vel hvað verið er að rukka sveitarfélög fyrir og það er gríðarlega 


mikilvægt að hvert sveitarfélag skoði vel og fari yfir reikninga sína. Í kjölfar frétta um samráð 


Kubbs og Terra verður áhugavert að fylgjast með hvort einhverjar breytingar verði á kostnaði í 


móttöku á úrgagni. 


 


8. Hugvekja: Anton Kári Halldórsson sveitarstjóri hjá Rangárþingi Eystra fer yfir tækifæri í 


samstarfi sveitarfélaga í úrgangsmálum á Suðurlandi 


Anton Kári flytur hugleiðingu um sorpmálin. Hann fagnar stöðu SOS í dag og vonast hann eftir að 


tillögur sem liggja fyrir fundinum verði samþykktar, það væri mikið framfaraskref. Hann lýsir þeirri 


skoðun sinni  að samstarf sveitarfélaga skipti máli í þessum málaflokki.  


 


9. Almennar umræður - Fundarstjóri gefur orðið laust. Enginn tekur til máls. 


 


10. Afgreiðsla  


á b. lið og tillögum c., d., e., f. og g. í 6. dagskrárlið  


Fundarstjóri gefur orðið laust um tillögur, Haraldur Þór Jónsson, Dagný Sif Sigurbjörnsdóttir, Fjóla 


St. Kristinsdóttir og Árni Eiríksson taka til máls. 


Fundarstjóri ber upp hvern lið fyrir sig.  


b) Lagt er til að endurskoðaður ársreikningur 2024 verði samþykktur.  


Tillagan er borin undir atkvæði og samþykkt samhljóða.  


d) Lagt er til að gjaldskrá verði samþykkt.  


Tillagan er borin undir atkvæði og samþykkt samhljóða.  


e) Lagt er til að tillaga um þóknun stjórnar verði samþykkt. 


Tillagan er borin undir atkvæði og samþykkt samhljóða. 


f) Lagt er til að tillögur að breytingum á samþykktum verði samþykktar. 


Engar tillögur að breytingum á samþykktum bárust sem þarf að afgreiða sérstaklega.  


g) Lagt er til að tillögur frá stjórn um breytingar á rekstri SOS verði samþykktar. 


Liður 1  







Aðalfundur samþykkir tillögu stjórnar þess efnis að hafin verði vinna við undirbúning breytinga á 


rekstri og starfsemi SOS þar sem daglegur rekstur og faglegt starf SOS verði falið SASS á grundvelli 


samnings þess efnis.  


Aðalfundur samþykkir jafnframt að veita heimild til þess að vinna samning um nánari útfærslu 


verkefna auk þess að kveðið verði með skýrum hætti á um hlutverk og skyldur hvors 


samningsaðila fyrir sig.  


Aðalfundur samþykkir að farið verði yfir fjármögnun verkefna SOS þannig að unnt verði að útfæra 


fjármögnun verkefnanna í samningi SOS og SASS.  


Aðalfundur samþykkir að undirbúnar verði breytingar á samþykktum SOS eftir því sem þörf 


verður á, vegna þeirra breytinga sem fyrirhugaðar eru á rekstri og starfsemi SOS skv. 


framangreindu og að stjórnarmönnum verði fækkað úr 5 í 3.  


Liður 2  


Aðalfundur samþykkir að samhliða framangreindu verði undirbúin tímabundin ráðning 


starfsmanns til 1 árs hjá SASS á kostnað SOS sem fari með daglegan rekstur verkefna SOS en 


einnig: 


- Að taka saman og greina nánar þau tækifæri til samstarfs og samvinnu sveitarfélaga á 


starfssvæði SASS í úrgangsmálum og hvað nánara samstarf á þessum vettvangi geti haft í 


för með sér til hagsbóta fyrir sveitarfélög á svæðinu. 


Aðalfundur samþykkir að samhliða vinnu skv. lið 1 verði unnið að nánari útfærslu á starfslýsingu 


starfsmanns hjá SASS, ásamt nánari kostnaðargreiningu. 


Liður 3 


Aðalfundur samþykkir að samhliða framangreindu verði unnið að breytingum á samþykktum sem 


heimili SOS að ákveðnum skilyrðum uppfylltum að leggja ákvarðanir um endurgreiðslu 


fjárframlaga til aðildarsveitarfélaga fyrir aðalfund til samþykktar.  


Liður 4  


Aðalfundur samþykkir að unnin verði nánari kostnaðargreining í samvinnu við stjórn SASS vegna 


allra breytinganna, skv. framangreindum liðum.  Kostnaðargreiningin skal vera sundurliðuð eins 


og kostur er og greina skal á milli kostnaðar vegna liða nr. 1 og 3 og svo vegna liðar nr. 2 vegna 


ráðningar starfsmanns til SASS á kostnað SOS. 


Aðalfundur samþykkir að á grundvelli framangreindrar kostnaðargreiningar verði unnin tillaga að 


viðauka við fjárhagsáætlun SOS fyrir árið 2026. 


 


Tillögur um breytingu á rekstri SOS er borin undir atkvæði og samþykkt samhljóða.  







c) Lagt er til að fjárhagsáætlun 2026 verði samþykkt. 


Tillagan er borin undir atkvæði og samþykkt samhljóða.  


11. Kosningar í stjórn Sorpstöðvar Suðurlands, 5 aðalmenn og 5 til vara  


Ekki þarf að kjósa í stjórn Sorpstöðvarinnar þar sem stjórn byggðasamlagsins starfar frá því að 


hún er kjörin og fram að kosningadegi næstu sveitarstjórnarkosninga. 


 


Fundarstjóri þakkar fundarmönnum fyrir góðan fund.  


Fleira ekki gert, fundi slitið kl. 11:55 


Rósa Sif Jónsdóttir, fundarritari. 


 








I. Tillaga stjórnar til aðalfundar 


Að beiðni stjórnar SOS hefur undirrituð gert eftirfarandi tillögu að bókun fyrir aukaaðalfund 


byggðasamlagsins sem er fyrirhugaður þann 24. október n.k. sem miðar við sviðsmynd nr. 4: 


Tillaga stjórnar um breytingu á rekstri SOS 


Liður 1.  


Stjórn SOS leggur til að hafin verði vinna við undirbúning breytinga á rekstri og starfsemi SOS 


þar sem daglegur rekstur og faglegt starf SOS verði falið SASS á grundvelli samnings þess efnis.  


Stjórn leggur til að samþykkt verði heimild til þess að vinna samning um nánari útfærslu verkefna 


auk þess að kveðið verði með skýrum hætti á um hlutverk og skyldur hvors samningsaðila fyrir 


sig.  


Þá leggur stjórn SOS til að farið verði yfir fjármögnun verkefna SOS þannig að unnt verði að 


útfæra fjármögnun verkefnanna í samningi SOS og SASS.  


Stjórn SOS leggur til að undirbúnar verði breytingar á samþykktum SOS eftir því sem þörf 


verður á, vegna þeirra breytinga sem fyrirhugaðar eru á rekstri og starfsemi SOS skv. 


framangreindu og að stjórnarmönnum verði fækkað úr 5 í 3.  


- Greinargerð vegna liðar 1: 


Tillagan felur í sér að SOS verði áfram til sem lögaðili með lagalegar skuldbindingar og skyldur gagnvart 


aðildarsveitarfélögum til rækslu þeirra verkefna sem samþykktir þess kveða á um. Með samningi við 


SASS yrðu öll verkefni og faglegt starf unnin hjá SASS. Stjórn SOS myndi starfa áfram en þyrfti ekki 


að fara með daglegan rekstur byggðasamlagsins með sama hætti og nú er, sem er, að óbreyttu, ekki nógu 


skilvirkt fyrirkomulag að mati stjórnar.  


Til þess að tryggja skilvirkni væri hagræði af því að stjórn SOS yrði skipuð fulltrúum 


aðildarsveitarfélaga SOS sem færu jafnframt með stjórnarsetu í SASS. Þetta myndi tryggja 


áframhaldandi ábyrgð byggðasamlagsins og allra aðildarsveitarfélaganna á verkefnum sem SOS eru 


falin í samþykktum, en með útfærslunni væri hins vegar dregið úr allri daglegri umsýslu á vegum SOS. 


Þegar daglegur rekstur SOS er úr höndum stjórnar SOS má gera ráð fyrir að unnt væri að fækka fjölda 


stjórnarmanna í SOS, t.d. úr 5 fulltrúum í 3, en það fæli í sér breytingu á gr. 3.1 í samþykktum SOS. 


Verkefni sem stjórn leggur til að færð verði til vinnslu hjá SASS eru m.a. eftirtalin: 


- Lokun og vöktun urðunarsvæðis að Kirkjuferjuhjáleigu 3 í Ölfusi. Fasteignin mun áfram verða 


skráð eign SOS og ábyrgð verkefnisins er áfram formlega hjá SOS. 


- Fjármálastjórn SOS, að því marki sem unnt er skv. sveitarstjórnarlögum. 


- Umsjón og hagsmunagæsla vegna eignarhluta í Orkugerðinni ehf. Eignarhluturinn verður áfram 


skráður á SOS en fjármálastjórn vegna Orkugerðarinnar ehf. færist til SASS. 


Fjármögnun framangreindra verkefna á að vera tryggð í fjárhagsáætlunum SOS fyrir 2025 og 2026 en 


stjórn leggur til þess að fjármögnunin verði yfirfarin verði farið í samningsgerð milli SOS og SASS. 


Samningar og breytingar á samþykktum SOS verða í framhaldi lagðar fyrir aukaaðalfund til samþykktar 


og í kjölfarið fyrir sveitarstjórnir allra aðildarsveitarfélaga, sbr. gr. 8.1 í samþykktum SOS. 


Liður 2.  


Stjórn SOS leggur til að samhliða framangreindu verði undirbúin tímabundin ráðning 


starfsmanns til 1 árs hjá SASS á kostnað SOS sem fari með daglegan rekstur verkefna SOS en 


einnig: 


- Að taka saman og greina nánar þau tækifæri til samstarfs og samvinnu sveitarfélaga á 


starfssvæði SASS í úrgangsmálum og hvað nánara samstarf á þessum vettvangi geti haft í 


för með sér til hagsbóta fyrir sveitarfélög á svæðinu. 


Stjórn leggur til að samþykkt verði, samhliða vinnu skv. lið 1, að unnið verði að nánari útfærslu 


á starfslýsingu framangreinds starfsmanns hjá SASS.  







- Greinargerð vegna liðar 2: 


Tillaga stjórnar SOS að breyttri umgjörð á starfsemi SOS felur í sér að starfsmaður verði ráðinn til 


SASS, til þess að sinna verkefnum og starfsemi SOS. Starfsmaðurinn myndi einnig nýtast SASS, að 


hluta, í öðrum verkefnum. 


Afrakstur framangreindrar greiningarvinnu starfsmannsins nýtist svo til ákvörðunar á aðalfundi SOS, að 


ári liðnu, enda liggja þá fyrir forsendur nánara samstarfi á sviði úrgangsmálum. Sveitarfélögin hafa þá 


forsendur til þess að meta hvert sé besta  fyrirkomulag á rekstri þeirra verkefna sem SOS sinnir fyrir 


aðildarsveitarfélögin og hverjar séu forsendur frekara samstarfs á Suðurlandi í úrgangsmálum. 


Gert er ráð fyrir að lagður verði fram viðauki að fjárhagsáætlun ársins 2026 til samþykktar á 


aukaaðalfundi SOS vegna stöðugildisins, og sveitarstjórnir allra aðildarsveitarfélaga í kjölfarið, sbr. gr. 


5.3 og 6.1 í samþykktum SOS, eins og greint er nánar frá undir lið 4 hér á eftir.  


Liður 3.  


Stjórn SOS leggur til að samhliða framangreindu verði unnið að breytingum á samþykktum sem 


heimili SOS að ákveðnum skilyrðum uppfylltum að leggja ákvarðanir um endurgreiðslu 


fjárframlaga til aðildarsveitarfélaga fyrir aðalfund til samþykktar.  


- Greinargerð vegna liðar 3: 


Framangreindar tillögur fela í sér að gera þurfi breytingar á samþykktum SOS, m.a. vegna breytinga á 


skipan stjórnar, fyrirkomulag ákvarðana um endurgreiðslu fjárframlaga til sveitarfélaga o.fl.  


Tillögur að breytingum á samþykktum skv. þessum lið verða síðan lagðar fyrir aðalfund til samþykktar 


og sveitarstjórnir allra aðildarsveitarfélaga í kjölfarið, sbr. gr. 8.1 í samþykktum SOS. 


Liður 4.  


Stjórn leggur til að unnin verði nánari kostnaðargreining í samvinnu við stjórn SASS vegna allra 


breytinganna, skv. framangreindum liðum.  Kostnaðargreiningin skal vera sundurliðuð eins og 


kostur er og greina skal á milli kostnaðar vegna liða nr. 1 og 3 og svo vegna liðar nr. 2 vegna 


ráðningar starfsmanns til SASS á kostnað SOS. 


Stjórn leggur til að á grundvelli framangreindrar kostnaðargreiningar verði unnin tillaga að 


viðauka við fjárhagsáætlun SOS fyrir árið 2026. 


- Greinargerð vegna liðar 4: 


Framangreindrar tillögur fela í sér nokkra vinnu við undirbúning breytinga á starfsemi SOS sem 


nauðsynlegt er að ráða utanaðkomandi ráðgjöf vegna, þar á meðal vegna breytinga á samþykktum, 


samningagerð o.fl. Gera má ráð fyrir að kostnaður vegna þeirrar vinnu rúmist ekki innan fyrirliggjandi 


fjárhagsáætlunar ársins 2026. Jafnframt er fyrirséður kostnaður við stöðugildi starfsmanns þess sem 


ráðinn verður inn til SASS á kostnað SOS skv. lið 2 hér að framan. 


Ráðgert er að viðauki við fjárhagsáætlun 2026 verði lagður fyrir á aukaaðalfundi SOS til samþykktar og 


sveitarstjórnir allra aðildarsveitarfélaga í kjölfarið, sbr. gr. 5.3 og 6.1 í samþykktum SOS. 


 








 


Samingur um skrifstofuþjónustu og aðstöðu 
 


Sorpstöð Suðurlands, kt. 420481-0719, nefnt SOS, og Samtök sunnlenskra sveitarfélaga, kt. 


480775-0159, nefnt SASS, gera með sér svofelldan samnig: 


 


1. gr. 


SASS tekur að sér að sjá um skrifstofuþjónustu fyrir SOS og útvega byggðasamlaginu 


skrifstofuaðstöðu skv. eftirfarandi sundurliðun: 


 


a) Húsnæðisaðstaða 


SASS útvegar SOS geymslu fyrir máls- og bókhaldsgögn ásamt aðgengi að fundarsal 


 


b) Skrifstofuaðstaða 


SASS heldur utan um símanúmer og tölvupóstfang SOS 


 


c) Vinna starfsmanna SASS 


Starfsmenn SASS sjá um eftirtalin störf fyrir SOS: 


• Bókhald og vinna það í hendur endurskoðanda 


• Gerð, útsendingu og innheimtu reikninga 


• Greiðslur reikninga 


• Launavinnslu og utanumhald vegna launagreiðslna 


• Skráningu vegna innvigtunar hirðingaraðila 


• Aðstoð við gerð fjárhagsáætlunar 


• Aðstoð við gerð árskýrslu og undirbúning fyrir aðalfund SOS 


• Ljósritun, símavörslu og að viðhalda heimasíðu 


• Móttöku á tölvupósti og miðlun 


• Kaffiumsjón vegna funda o.fl. 


• Innifalið í samningum er vinna ráðgjafa á vegum SASS í verkefnum fyrir SOS að 


hámarki 30 klukkustundir 


 


2. gr. 


SOS greiðir SASS fyrir ofangreinda þjónustu kr. 3.100.000. 


 


3. gr. 


Samningur þessi gildir frá 1. janúar til 31. desember 2025. 


 


Selfossi 19. ágúst 2025 


 


f.h. SASS f.h. SOS 


 


_____________________________ ______________________________ 


Ingunn Jónsdóttir, Ása Valdís Árnadóttir, 


framkvæmdastjóri SASS stjórnarformaður SOS 





				Ingunn Jónsdóttir

		2025-08-20T17:54:17+0300

		Reykjavík, Iceland

		signature





				Ása Valdís Árnadóttir

		2025-08-21T14:23:54+0300

		Reykjavík, Iceland

		signature

KOSTNAÐARGREINING VEGNA BREYTINGA Á STARFSEMI SOS 


 


 
Á aðalfundi Sorpstöðvar Suðurlands bs. (SOS) þann 24. október 2025 voru samþykktar tillögur stjórnar sem varða 


breytingu á umgjörð og rekstri SOS. Á fundinum var samþykkt að vinna nánari kostnaðargreiningu í samvinnu við 


stjórn SASS vegna breytinganna: 


 


Liður 1 


- Vinna við undirbúning breytinga á rekstri og starfsemi SOS þar sem daglegur rekstur og faglegt starf SOS 


verði falið SASS á grundvelli samnings þess efnis.  


- Vinna við samning á milli SASS og SOS um nánari útfærslu verkefna, hlutverk og skyldur. 


- Vinna við yfirferð fjármögnunar verkefna SOS þannig að unnt verði að útfæra fjármögnun verkefnanna í 


samningi SOS og SASS. 


- Vinna við undirbúning breytinga á samþykktum SOS vegna breytinganna. 


Liður 2 


- Vinna við undirbúning tímabundinnar ráðningar starfsmanns til 1 árs hjá SASS á kostnað SOS og vinna við 


nánari útfærslu starfslýsingar og kostnaðargreiningu.  


Liður 3 


- Vinna við breytingar á samþykktum sem heimili SOS að ákveðnum skilyrðum uppfylltum að leggja 


ákvarðanir um endurgreiðslu fjárframlaga til aðildarsveitarfélaga fyrir aðalfund til samþykktar.  


 


Kostnaðargreiningin skal vera sundurliðuð eins og kostur er og greina skal á milli kostnaðar vegna liða nr. 1 og 3 og 


svo vegna liðar nr. 2 vegna ráðningar starfsmanns til SASS á kostnað SOS.  


 
- Liður 2 - Stöðugildi starfsmanns 


 


a. Kostnaður við undirbúning ráðningar 


Áætlaður kostnaður við undirbúning ráðningarinnar, kostnaðargreiningu og nánari útfærslu starfslýsingar vegna 


stöðugildisins er um 350.000 kr. m/vsk. vegna aðkeyptrar þjónustu og er þá gert ráð fyrir því að auglýsing og viðtöl 


vegna ráðningarinnar verði unnin innanhúss hjá SASS og SOS. Komi til þess að aðkeypt þjónusta verði fengin vegna 


útfærslu ráðningarsamnings vegna stöðugildisins yrði sá kostnaður til viðbótar. Ekki er talin þörf á viðauka við 


fjárhagsáætlun ársins 2025 eða 2026 vegna þessa kostnaðar.  


 


b. Kostnaður vegna stöðugildis 


Áætlaður kostnaður við laun og launatengd gjöld þess starfsmanns sem fyrirhugað er að ráða til SASS á kostnað SOS 


er 17.000.000 kr. fyrir 1 ár. Gert er ráð fyrir að starfsmaðurinn hefji störf í mars 2026 og næmi þannig kostnaður við 


laun á árinu 2026 að hámarki um 14.500.000 kr. og eftirstöðvarnar, 2.500.000 kr. myndu þannig falla til á árinu 2027. 


Þörf er á viðauka við fjárhagsáætlun SOS fyrir árið 2026 vegna stöðugildisins.  

- Liður 1 og 3  


 


a. Kostnaður við undirbúning breytinga 


 


Vinna við aðkeypta þjónustu við undirbúning breytinga á rekstri og starfsemi SOS þar sem daglegur rekstur og faglegt 


starf SOS verði falið SASS á grundvelli samnings þess efnis ásamt yfirferð fjármögnunar og breytinga á samþykktum 


vegna þeirra breytinga og heimildar til endurgreiðslu fjárframlaga til aðildarsveitarfélaga er áætlaður um 2.000.000 


kr. m/vsk. með eftirfarandi hætti: 


 


- Greining á verkefnum         270.000 kr. 


- Upplýsingaöflun, samskipti við SASS og kostnaðargreining                                   380.000 kr. 


- Uppfærsla á samþykktum                                                                                          300.000 kr. 


- Samningur milli SOS og SASS auk viðauka v/Kirkjuferjuhjáleigu                          770.000 kr. 


- Fundir með stjórnum SOS og SASS og undirbúningur tillagna fyrir aðalfundi    270.000 kr. 


 


Ekki er talin þörf á viðauka við fjárhagsáætlun vegna kostnaðar við framangreinda vinnu. Komi til þess að vinnan 


verði umfangsmeiri verður skoðað að nýju hvort viðauka gerist þörf.  


 


b. Kostnaður við starfsemi SOS utan stöðugildis starfsmanns  


Annar kostnaður við starfsemi SOS sem falla undir samning SOS og SASS, svo sem vegna skrifstofubúnaðar, 


ferðakostnaðar og annars tilfallandi atriða, er áætlaður um 3.000.000 kr. Í dag fellur sá kostnaður undir 


þjónustusamning á milli SASS og SOS um skrifstofuþjónustu- og aðstöðu og er ekki þörf á viðauka við fjárhagsáætlun 


vegna hans.  


Aðkeypt þjónusta vegna lokunar og vöktunar urðunarstaðarins að Kirkjuferjuhjáleigu 3 er samkvæmt fyrirliggjandi 


samningi við Eflu verkfræðistofu. Áætlaður kostnaður vegna samningsins fyrir árið 2026 er um 1.500.000 kr. m/vsk. 


eins og verið hefur undanfarin ár og greiðir SOS þann kostnað milliliðalaust til Eflu eins og verið hefur. Ekki er þörf 


á viðauka við fjárhagsáætlun vegna þeirrar vinnu. 


c. Hagræðing í kostnaði við störf stjórnar 


Vegna fækkunar stjórnarmanna úr 5 í 3 og annarra þátta sem breytingarnar og ráðning framangreinds starfsmanns hafa 


í för með sér fyrir umfang starfa stjórnar SOS er lagt til að liðurinn stjórnar- og nefndarlaun í fjárhagsáætlun ársins 


2026 verði lækkaður um 1.000.000 kr. Raunverulegur kostnaðarauki vegna ráðningar framangreinds starfsmanns 


nemur þannig 13.500.000 kr. með tilfærslu þessa fjármagns á milli liða.  


 








 


Skrifstofa: Austurvegur 56, 800 Selfoss    kt. 420481-0719          


Sími: 480 8230   


 www.sorpstodsudurlands.is 
 


 


TILLAGA AÐ VIÐAUKA VIÐ FJÁRHAGSÁÆTLUN 


 VEGNA BREYTINGA Á STARFSEMI SOS 


 
Liður 1.  


Stjórn SOS leggur til að samþykktur verði viðauki við fjárhagsáætlun ársins 2026 að fjárhæð 14.500.000 kr. 


vegna ráðningar starfsmanns í 100% stöðugildi hjá SASS á kostnað SOS. Samhliða verði liðurinn stjórnar- og 


nefndarlaun í fjárhagsáætlun ársins 2026 lækkaður um 1.000.000 kr.  


 
Greinargerð 


Á aðalfundi Sorpstöðvar Suðurlands bs. (SOS) þann 24. október 2025 voru samþykktar tillögur stjórnar sem varða 


breytingu á umgjörð og rekstri SOS. Á fundinum var samþykkt að vinna nánari kostnaðargreiningu í samvinnu við 


stjórn SASS vegna breytinganna og að unnin yrði tillaga að viðauka við fjárhagsáætlun SOS fyrir árið 2026 á 


grundvelli þeirrar greiningarvinnu. Um kostnaðargreininguna vísast til fylgiskjals þar um með tillögu þessari.  


 


Ekki er talin þörf á viðauka við fjárhagsáætlun vegna annarra liða en stöðugildis starfsmanns skv. lið 2 í samþykktum 


tillögum stjórnar á fundinum þann 24. október sl. Liðurinn fól í sér að undirbúin yrði tímabundin ráðning starfsmanns 


til 1 árs hjá SASS á kostnað SOS sem fari með daglegan rekstur verkefna SOS og að taka saman og greina nánar þau 


tækifæri til samstarfs og samvinnu sveitarfélaga á starfssvæði SASS í úrgangsmálum og hvað nánara samstarf á 


þessum vettvangi geti haft í för með sér til hagsbóta fyrir sveitarfélög á svæðinu. 


 


Áætlaður kostnaður við laun og launatengd gjöld þess starfsmanns sem fyrirhugað er að ráða til SASS á kostnað SOS 


er 17.000.000 kr. fyrir 1 ár. Gert er ráð fyrir að starfsmaðurinn hefji störf í mars 2026 og næmi þannig kostnaður við 


laun á árinu 2026 að hámarki um 14.500.000 kr. og eftirstöðvarnar, 2.500.000 kr. myndu þannig falla til á árinu 2027.  


 


Annar kostnaður við starfsemi SOS sem falla undir samning SOS og SASS, svo sem vegna skrifstofubúnaðar, 


ferðakostnaðar og annars tilfallandi atriða, er áætlaður um 3.000.000 kr. og er sá kostnaður þegar fjármagnaður í 


fjárhagsáætlun SOS fyrir árið 2026 ásamt áætluðum kostnaði vegna aðkeyptrar þjónustu Eflu vegna lokunar og 


vöktunar urðunarstaðarins að Kirkjuferjuhjáleigu 3 skv. lokunaráætlun og fyrirliggjandi samningi þar um. 


Vegna fækkunar stjórnarmanna úr 5 í 3 og annarra þátta sem breytingarnar hafa í för með sér fyrir umfang starfa 


stjórnar SOS er lagt til að liðurinn stjórnar- og nefndarlaun í fjárhagsáætlun ársins 2026 verði lækkaður um 1.000.000 


kr. Raunverulegur kostnaðarauki vegna ráðningar framangreinds starfsmanns nemur þannig 13.500.000 kr. með 


tilfærslu þessa fjármagns á milli liða.  


 








TILLÖGUR AÐ  STARFSLÝSINGU FYRIR TÍMABUNDINN VERKEFNASTJÓRA 


SOS/SASS Í ÚRGANGSMÁLUM 


 


Samtök Sunnlenskra sveitarfélaga (SASS) óskar eftir því að ráða starfsmann í stöðu verkefnastjóra tímabundið til 


l árs sem fer með umsjá verkefna SOS skv. gildandi samþykktum SOS og daglegs reksturs þess í samvinnu við 


stjórn SOS, í samræmi við þjónustusamning á mill SASS og SOS. Verkefnastjórinn heyrir undir 


framkvæmdastjóra SASS, starfar náið með stjórnum SOS og SASS með sérstakri áherslu á greiningu tækifæra til 


samvinnu sveitarfélaga á starfssvæði SOS og SASS í úrgangsmálum. Verkefnastjórinn fer m.a. með eftirfarandi 


verkefni: 


- Greining tækifæra til samvinnu sveitarfélaga á starfssvæði SOS og SASS í úrgangsmálum  


- Umsjón með verkefnum tengdum lokun og vöktun urðunarsvæðis  


- Umsjón og hagsmunagæsla vegna eignarhluta SOS í fyrirtækjum á sviði úrgangsmála  


- Undirbúningur funda, þ.m.t. fundarboðun, ritun og birting fundargerða 


- Samskipti og upplýsingagjöf til aðildarsveitarfélaga 


- Fulltrúastörf í svæðisráði/samráðsvettvangi um úrgangsmál  


- Fræðsla, miðlun og upplýsingagjöf í úrgangsmálum á starfssvæði SOS 


- Aðkoma að fjárhagsáætlunargerð 


- Almenn verkefni á skrifstofu 


- Önnur tilfallandi verkefni tengd úrgangsmálum á vegum SASS og SOS 


Menntunar- og hæfniskröfur: 


- Haldbær starfsreynsla sem nýtist í starfi 


- Háskólamenntun sem nýtist í starfi 


- Haldbær þekking og reynsla sem nýtist í starfi 


- Góð þekking á stjórnsýslu og umhverfi sveitarfélaga á Suðurlandi 


- Reynsla af verkefnastjórnun og teymisvinnu 


- Góð samskiptafærni 


- Sjálfstæð vinnubrögð, frumkvæði, framsýni og metnaður 


- Góð tölvukunnátta 


- Mjög gott vald á íslensku í ræðu og riti 


Launakjör eru samkvæmt kjarasamningi xx. SASS leggur áherslu á jafnrétti og hvetur öll áhugasöm til að sækja 


um starfið. Starfshlutfall er 100%. 


Umsókn skal fylgja starfsferilskrá og kynningarbréf. 








 


 


631. fundur stjórnar SASS 
haldinn á Austurvegi 56 


föstudaginn 5. desember 2025, kl. 12:30  
 


Þátttakendur: Anton Kári Halldórsson formaður sem stýrði fundi, , Arnar Freyr Ólafsson, Jón Bjarnason í 


fjarveru Árna Eiríkssonar, Brynhildur Jónsdóttir, Sigurbjörg Jenný Jónsdóttir, Jóhannes Gissurarson, Helga 


Jóhanna Harðardóttir og Gauti Árnason. Sandra Sigurðardóttir varaformaður situr fundinn á Teams.  


Fundinn situr einnig Ingunn Jónsdóttir framkvæmdastjóri sem ritar fundargerð.  


Lína B. Tryggvadóttir, Stefán F. Friðriksson og Ingvi M. Guðnason sitja jafnframt fundinn undir lið 1. og lið 2. 


 


Formaður býður fundarmenn velkomna á fundinn.  


 


1. Kynning á Eyjagöngum ehf. 
a. Haraldur Pálsson framkvæmdastjóri nýs félags, Eyjagöng ehf. kynnti félagið og áform þess um að 


hefja rannsóknarboranir vegna mögulegra jarðgangna til Vestmannaeyja. Stjórn SASS hefur 
jafnframt samþykkt að framkvæmdastjóri samtakanna taki sæti í stjórn félagsins. 
 


2. Uppbyggingarsjóður og áhersluverkefni 
a. Lína Björg verkefnastjóri byggðamála fór yfir úthlutun fagráðs fyrir Uppbyggingarsjóð og tillögur að 


áhersluverkefnum fyrir árið 2026. Listi yfir úthlutanir verður birtur sérstaklega auk þess sem allir 
umsækjendur fá póst vegna sinna umsókna. Einnig kynnti Lína tillögur að breytingum á 
Uppbyggingarsjóði til samræmis við úthlutanir annara landshlutasamtaka, vegna breyttra áherslna 
með nýju samræmdu umsóknarkerfi fyrir sjóðinn.  
Stjórn samþykkir tillögur fagráðs um úthlutanir úr uppbyggingarsjóði. 
Stjórn samþykkir að tillaga um breytingar á tíðni úthlutunar úr uppbyggingarsjóði verði lögð fyrir 
næsta fund stjórnar til ákvarðanatöku.  


 
b. Lína Björg tilkynnti að faghópur stjórnar muni fara yfir tillögur til áhersluverkefna í næstu viku og 


leggja fyrir fund stjórnar í janúar. 
 


3. Funda- og starfsáætlun SASS 2026  
a. Lagt fram til umræðu og samþykktar, fundaáætlun stjórnar og starfsmanna annarsvegar og 


starfsáætlun starfsmanna SASS hins vegar.  
Stjórn samþykkir áætlanirnar.  
 


4. Erindi frá Sorpstöð Suðurlands   
a. Á aðalfundi Sorpstöðvar Suðurlands bs. (SOS) þann 24. október sl. voru samþykktar tillögur stjórnar 


SOS sem varða breytingu á umgjörð og rekstri SOS, sem þarfnast aðkomu SASS. Að fenginni 
afgreiðslu aðalfundar SOS vegna breytinganna hefur verið unnið að drögum að samningi á milli 
SASS og SOS henni til samræmis ásamt kostnaðargreiningu, viðauka við fjárhagsáætlun SOS, 
starfslýsingu viðkomandi starfsmanns o.fl. Vinna þessi hefur átt sér stað með aðkomu formanna og 







 


 


varaformanna stjórna SASS og SOS í samvinnu við framkvæmdastjóra SASS ásamt því að fengin 
hefur verið aðkeypt lögfræðiþjónusta vegna verkefnisins á kostnað SOS.  


Í stuttu máli fela umræddar breytingar í sér að SOS verði áfram til sem lögaðili með lagalegar 
skuldbindingar og skyldur gagnvart aðildarsveitarfélögum til rækslu þeirra verkefna sem samþykktir 
þess kveða á um. Með samningi við SASS verði öll verkefni og faglegt starf unnin hjá SASS. Stjórn 
SOS muni starfa áfram en fari ekki með daglegan rekstur byggðasamlagsins með sama hætti og nú 
er. Fela breytingarnar jafnframt í sér að starfsmaður verði ráðinn til SASS, til þess að sinna 
verkefnum og starfsemi SOS. Starfsmaðurinn muni vinna að greiningu tækifæra til samvinnu 
sveitarfélaga á starfssvæði SOS og SASS í úrgangsmálum og hvað nánara samstarf á þessum 
vettvangi getur haft í för með sér til hagsbóta fyrir sveitarfélög á svæðinu, þ.m.t. með tilliti til 
fyrirliggjandi greininga á úrgangsstraumum og möguleikum á sjálfbærni og hagræðingu. Vinna þessi 
skal þannig ekki einungis ná til sveitarfélaga á starfssvæði SOS, heldur einnig þeirra 
aðildarsveitarfélaga SASS sem standa utan SOS. Starfsmaðurinn myndi einnig nýtast SASS, að hluta, 
í öðrum tilfallandi verkefnum á sviði úrgangsmála, og myndi heyra undir boðvald 
framkvæmdastjóra SASS. 


Fjármögnun framangreindra verkefna, undirbúnings breytinganna og kostnaðar verið rekstur 
verkefna SOS og framangreinds stöðugildis verður tryggð í fjárhagsáætlun SOS fyrir viðkomandi 
tímabil. 


Stjórn SOS samþykkti á fundi sínum þann 2. desember sl. að leggja eftirfarandi gögn til afgreiðslu á 
aukaaðalfundi SOS sem fyrirhugaður er eigi síðar en 12. janúar 2025 vegna breytinganna: 


• Samningur milli SASS og SOS 


• Tillaga að breytingu á samþykktum SOS 


• Kostnaðargreining  


• Tillaga að viðauka við fjárhagsáætlun SOS 


• Drög að starfslýsingu v. fyrirhugaðrar ráðningar í stöðugildi hjá SASS til að sinna verkefnum SOS 


Fyrirliggjandi er formlegt erindi stjórnar SOS til SASS vegna breytinganna á umgjörð og rekstri SOS 
þar sem óskað er eftir því formlega við stjórn SASS að samþykkt verði aðkoma SASS að verkefninu í 
samræmi við fyrirliggjandi ályktanir aðalfundar SOS og fyrirliggjandi samningsdrög. Í framhaldinu 
verði málið sent til aðildarsveitarfélaga SASS til samþykktar og stefnt að því að afgreiðsla þeirra 
vegna málsins liggi fyrir á fyrirhugaðri tímasetningu aukaaðalfundar SOS 12. janúar 2025. 


 


Stjórn samþykkir aðkomu SASS að verkefninu í samræmi við fyrirliggjandi ályktanir aðalfundar SOS 
og fyrirliggjandi samningsdrög með fyrirvara um samþykki aðildarsveitarfélaga SASS. Samþykkt er 
að senda málið til afgreiðslu aðildarsveitarfélaga SASS til samþykktar og formanni falið að fylgja 
málinu eftir.  


 







 


 


5. Úttekt og endurskoðun á innra skipulagi SASS  
a. Framkvæmdastjóri fór yfir tillögur KPMG að innra skipulagi samtakanna. Drögin rædd og 


framkvæmdastjóra falið að vinna málið áfram með ráðgjafa úr frá umræðum á fundi. Boðað verður 
til fundar stjórnar og KPMG þegar tillaga liggur fyrir. 
 


6. Önnur mál 
a. Sigurhæðir ses hefur óskað eftir tilnefningu í stjórn og fulltrúaráð Sigurhæða. Stjórn SASS bókar 


eftirfarandi: 
„Stjórn samtaka sunnlenskra sveitarfélaga / SASS telur heillavænlegast að í stjórn 
Sigurhæða ses. verði tilnefnt fagfólk sem þekkir vel eðli og inntak þjónustunnar og þarfir 
þjónustunotenda. Stjórn leggur því til að Heiða Ösp Kristjánsdóttir sviðsstjóri fjölskyldusviðs 
í Svf. Árborg verði skipuð í stjórn sjálfseignarstofnunarinnar og Anný Ingimarsdóttir, 
deildarstjóri Velferðarþjónustu Árnesþings til vara. Auk þess leggur stjórn til að Svava 
Davíðsdóttir framkvæmdastjóri Félags- og skólaþj. R&V-S. verði tilnefnd í fulltrúaráð 
Sigurhæða ses.“. 


Samþykkt samhljóða.   
 


b. Umsögn um þingmál er varðar innleiðingu landsbyggðarmat í stefnumótun og lagasetningu 
stjórnvalda. Lagt er til að SASS taki þátt í sameiginlegri umsögn með öðrum landshlutasamtökum 
sem verður send beint til ráðherra. Samþykkt samhljóða. 
 


c. Umsögn um atvinnustefnu Íslands. Stjórn samþykkir framlagða umsögn og felur framkvæmdastjóra 
að senda hana inn.  


 
7. Lagt fram til kynningar  
a.  Ályktun um stöðu tónlistamenntunar á Íslandi 
b. Fundargerð 131. Fundar stjórnar SSNV 
c. Fundargerð 988. Fundar Sambandsins 
 


Fleira ekki rætt og fundi slitið kl. 15:07 


Næsti fundur stjórnar verður haldinn 9. Janúar 2026 á Teams 

